
তথ্যবিবরণী                                                                                                 নম্বর : ৩৪৯৬

বীর মুক্তিযোদ্ধা ড. এস এ সামাদের মৃত্যুতে মন্ত্রিপরিষদ সদস্যবৃন্দের শোক
ঢাকা, ১৩ শ্রাবণ (২৮ জুলাই) :  

বীর মুক্তিযোদ্ধা ড. এস এ সামাদের মৃত্যুতে মন্ত্রী ও প্রতিমন্ত্রীবর্গ গভীর শোক ও দুঃখ প্রকাশ করেছেন।

পৃথক শোকবার্তায় মন্ত্রী ও প্রতিমন্ত্রীবর্গ মরহুমের রুহের মাগফিরাত কামনা করেন এবং শোকসন্তপ্ত পরিবারের প্রতি গভীর সমবেদনা জানান।  
        ড. এস এ সামাদের মৃত্যুতে গভীর শোক ও দুঃখ প্রকাশ করেছেন মুক্তিযুদ্ধ বিষয়ক মন্ত্রী আ ক ম মোজাম্মেল হক;  বিজ্ঞান ও প্রযু্ক্তি মন্ত্রী স্থপতি ইয়াফেস ওসমান; ডাক  ও টেলিযোগাযোগ মন্ত্রী মোস্তাফা জব্বার; নৌপরিবহন প্রতিমন্ত্রী খালিদ মাহ্‌মুদ চৌধুরী  এবং সংস্কৃতি বিষয়ক প্রতিমন্ত্রী কে এম খালিদ।
 
#

বিবেকানন্দ/সাহেলা/সঞ্জীব/আব্বাস/২০২১/২২৪২ ঘণ্টা
তথ্যবিবরণী                                                                                                                নম্বর : ৩৪৯৫
কোভিড-১৯ মোকাবিলায় সহযোগিতা জোরদার করতে সম্মত বাংলাদেশ ও যুক্তরাষ্ট্র
ওয়াশিংটন, ডিসি, (২৮ জুলাই) :


বাংলাদেশ ও যুক্তরাষ্ট্র কোভিড-১৯ অতিমারি মোকাবিলায় আরো নিবিড়ভাবে কাজ করার ইচ্ছা প্রকাশ করেছে। ওয়াশিংটন ডিসিতে মার্কিন পররাষ্ট্র দফতরে গতকাল প্রধানমন্ত্রীর বেসরকারি শিল্প ও বিনিয়োগ উপদেষ্টা সালমান ফজলুর রহমান এবং মার্কিন পররাষ্ট্র দফতরের অর্থনৈতিক প্রবৃদ্ধি, জ্বালানি এবং পরিবেশ বিষয়ক ঊর্ধ্বতন কর্মকর্তা মার্সিয়া বার্নিকাটের মধ্যে এক বৈঠকে এ বিষয়ে আলোচনা অনুষ্ঠিত হয়। এই বৈঠকটি ২০২০ সালের ৩০ সেপ্টেম্বর ভার্চুয়ালি অনুষ্ঠিত প্রথম বাংলাদেশ-যুক্তরাষ্ট্র অর্থনৈতিক অংশীদারিত্ব বৈঠকের একটি ফলোআপ।
 
বৈঠকে অংশগ্রহণকারীরা দু'দেশের মধ্যে চলমান অর্থনৈতিক সহযোগিতা এবং ২০২০ সালের অংশীদারিত্ব বৈঠকে চিহ্নিত সহযোগিতার ক্ষেত্রসমূহে যেসব অগ্রগতি হয়েছে তাতে সন্তুষ্টি প্রকাশ করেন। তারা দু’দেশের বন্ধুত্বপূর্ণ সরকারের মধ্যে অংশীদারিত্ব গভীরতর করার প্রয়োজনীয়তার ওপরও জোর দিয়েছেন।
 
জনস্বাস্থ্যের পাশাপাশি বিশ্ব-অর্থনীতিতে কোভিড-১৯ অতিমারির বিরূপ প্রভাবগুলো বৈঠকে বিস্তারিত আলোচনা হয়। উপদেষ্টা সালমান ফজলুর রহমান কোভ্যাক্স এর মাধ্যমে বাংলাদেশকে কোভিড-১৯ ভ্যাকসিনের ৫ দশমিক ৫ মিলিয়নেরও বেশি ডোজ সরবরাহ করার জন্য মার্কিন সরকারকে ধন্যবাদ জানান। মহামারির প্রথম দিন থেকেই কোভিড-১৯ মোকাবিলায় দু’দেশের ঘনিষ্ঠ সহযোগিতার কথা স্মরণ করে  তিনি কোভিড-১৯ মোকাবিলায় ভ্যাকসিন এবং অন্যান্য মহামারি-ব্যবস্থাপনা সরঞ্জামাদির বৈশ্বিক উৎপাদন বৃদ্ধির ওপর জোর দেন। এক্ষেত্রে তিনি যুক্তরাষ্ট্রের ভ্যাকসিন উৎপাদনকারী সংস্থাগুলোকে বাংলাদেশের দক্ষ ওষুধ উৎপাদনকারী কোম্পানিসমূহের সাথে অংশীদারিত্ব প্রতিষ্ঠা করতে মার্কিন সরকারের সহায়তা কামনা করেন। তিনি আরো বলেন, বাংলাদেশ এ ধরনের অংশীদারিত্বের জন্য ফার্মাসিউটিকাল কোম্পানিসমূহের সক্ষমতা বৃদ্ধিতে প্রয়োজনীয় বিনিয়োগ করতে প্রস্তুত। রাষ্ট্রদূত বার্নিকাট দেশে কোভিড-১৯ ভাইরাস সংক্রমণ নিয়ন্ত্রণে বাংলাদেশ সরকারের প্রচেষ্টার প্রশংসা করেন এবং বলেন, যুক্তরাষ্ট্র পিপিইর পাশাপাশি কোভিড-১৯ ভ্যাকসিন এবং থেরাপিউটিক্স উৎপাদন সম্প্রসারণের পরিকল্পনায় বাংলাদেশকে অগ্রাধিকার দেবে। 

 
বৈঠকে শ্রমিকের অধিকার ও সুরক্ষা, জ্বালানি, জলবায়ু পরিবর্তন ও কৃষিক্ষেত্রে সহযোগিতা, বাংলাদেশে মার্কিন বিনিয়োগ, প্রযুক্তি স্থানান্তর এবং ঢাকা থেকে নিউইয়র্কে বিমানের সরাসরি ফ্লাইট পুনস্থাপনসহ বিভিন্ন বিষয় নিয়েও আলোচনা হয়েছে। 

#

সাহেলা/সঞ্জীব/জয়নুল/২০২১/২২৫০ঘণ্টা 

তথ্যবিবরণী                                                                                                   নম্বর : ৩৪৯৪
নেত্রকোনায় জটিল রোগে আক্রান্তদের মাঝে আর্থিক অনুদানের
চেক হস্তান্তর করলেন সমাজকল্যাণ প্রতিমন্ত্রী

নেত্রকোনা, ১৩ শ্রাবণ (২৮ জুলাই) : 


নেত্রকোনায় বিভিন্ন জটিল রোগে আক্রান্তদের মাঝে আর্থিক অনুদানের চেক বিতরণ করেছেন সমাজকল্যাণ প্রতিমন্ত্রী মোঃ আশরাফ আলী খান খসরু ।

সমাজকল্যাণ প্রতিমন্ত্রী আজ নেত্রকোনা শহরের মোক্তাপাড়া এলাকার নিজ বাসায় ১২ জনের মাঝে ৫০ হাজার টাকা করে মোট ৬ লাখ টাকার চেক হস্তান্তর করেন। ক্যান্সার, স্ট্রোকে প্যারালাইজড, জন্মগত হৃদরোগ-সহ অন্যান্য জটিল রোগে আক্রান্তদের মাঝে এই চেক বিতরণ করা হয়।

এ সময় প্রতিমন্ত্রী বলেন, প্রধানমন্ত্রী শেখ হাসিনা থাকতে দেশের একজন মানুষও বিনা চিকিৎসায় মৃত্যুবরণ করবে না। তিনি সারাদেশে বিভিন্ন জটিল রোগে আক্রান্ত মানুষের চিকিৎসার জন্য আর্থিক সহায়তাসহ যা যা করণীয় তাই করছেন। সকলকে সততা, নিষ্ঠা, বিচক্ষণতা ও দক্ষতা দিয়ে প্রধানমন্ত্রীর সকল উন্নয়ন কর্মকাণ্ডে অংশগ্রহণ করতে হবে। 

এসময় অন্যান্যের মধ্যে উপস্থিত ছিলেন জেলা সমাজসেবার উপ-পরিচালক আলালউদ্দিন, সরকারি শিশু পরিবারের তত্ত্বাবধায়ক তারেক হোসেনসহ স্থানীয় আওয়ামী লীগের নেতৃবৃন্দ।

             
#

জাকির/সাহেলা/সঞ্জীব/আব্বাস/২০২১/২১৫২ ঘণ্টা
তথ্যবিবরণী                                                                                                               নম্বর : ৩৪৯৩
দেশে সরকারি খাদ্যশস্যের মজুত ১৬ দশমিক ৬৯ লাখ মেট্রিক টন
ঢাকা, ১৩ শ্রাবণ (২৮ জুলাই) :


 দেশে সরকারি খাদ্যশস্য মজুতের রেকর্ড করতে যাচ্ছে সরকার। প্রধানমন্ত্রী শেখ হাসিনার নির্দেশনায় খাদ্য মন্ত্রণালয়ের নিরলস প্রচেষ্টায় খাদ্যশস্য মজুতের এ রেকর্ড হচ্ছে বলে মনে করছেন সংশ্লিষ্টরা।

উল্লেখ্য, দেশে সিএসডি ও এলএসডি গোডাউনে বর্তমান ধারণক্ষমতা ২১ লাখ মেট্রিক টন। চলমান অভ্যন্তরীণ বোরো সংগ্রহ অভিযানে গতকাল পর্যন্ত ৭ লাখ ৪০ হাজার মেট্রিক টন চাল, ৩ লাখ ১৫ হাজার মেট্রিক টন ধান এবং ১ লাখ ৩ হাজার মেট্রিক টন গম সংগৃহীত  হয়েছে। গত কয়েক মাসে বিদেশ থেকে আমদানি করা হয়েছে প্রায় ৯ লাখ মেট্রিক টন চাল ও গম। আরো ৫ লক্ষাধিক মেট্রিক টন চাল বিদেশ থেকে আসার অপেক্ষায় রয়েছে। ১৬ আগস্ট পর্যন্ত চলবে বোরো সংগ্রহ অভিযান, এই সময়ের মধ্যে আরো ৭ লাখ মেট্রিক টন খাদ্যশস্য অভ্যন্তরীণভাবে সংগ্রহের আশা করা হচ্ছে। বর্তমানে সরকারি খাদ্যগুদামে মোট মজুতের পরিমাণ ১৬ দশমিক ৬৯ লাখ মেট্রিক টন। আগস্ট শেষে এ মজুতের পরিমাণ আরো বাড়বে। ফলে সরকারি গোডাউনে খাদ্যশস্য মজুতের স্থান সংকুলান নিয়ে নতুন করে ভাবতে হবে।

এ বিষয়ে খাদ্যমন্ত্রী সাধন চন্দ্র মজুমদার বলেন, প্রধানমন্ত্রীর নেতৃত্বে দেশ আজ খাদ্যে স্বয়ংসম্পূর্ণ। একজন মানুষও যেন খাবারের কষ্ট না পায় সেই লক্ষ্যে সরকার কাজ করছে। কৃষক যাতে ন্যায্যমূল্য পায় সেটা নিশ্চিত করার জন্য খাদ্য মন্ত্রণালয় সব সময় সচেষ্ট ছিলো।

মন্ত্রী আরো বলেন, খাদ্য মজুত সক্ষমতা বাড়াতে ৩টি সাইলোর নির্মাণ কাজ শেষের পথে, ৫০ হাজার মেট্রিক টন ধারণক্ষমতার একটি সাইলোর নির্মাণ কাজ শুরু হয়েছে এবং চারটির টেন্ডার কার্যক্রম প্রক্রিয়াধীন। সম্প্রতি একনেকে ৩০টি পেডি সাইলোর অনুমোদন পাওয়া গেছে। এছাড়া প্রধানমন্ত্রী সারাদেশে ১৭০টি পেডি সাইলো নির্মাণের নির্দেশ দিয়েছেন। এগুলো নির্মিত হলে খাদ্যশস্য মজুত নিয়ে আর চিন্তা থাকবে না।
#

কামাল/সাহেলা/সঞ্জীব/জয়নুল/২০২১/২১৩০ঘণ্টা

তথ্যবিবরণী                                                                                                                নম্বর : ৩৪৯২
বীর মুক্তিযোদ্ধা ড. সৈয়দ আব্দুস সামাদের মৃত্যুতে মুক্তিযুদ্ধ বিষয়ক মন্ত্রীর শোক
ঢাকা, ১৩ শ্রাবণ (২৮ জুলাই) :


জাতির পিতা বঙ্গবন্ধু শেখ মুজিবুর রহমানের প্রাক্তন একান্ত সচিব ও প্রধানমন্ত্রী শেখ হাসিনার সাবেক মুখ্য সচিব বীর মুক্তিযোদ্ধা ড. সৈয়দ আব্দুস সামাদের মৃত্যুতে গভীর শোক ও দুঃখ প্রকাশ করেছেন মুক্তিযুদ্ধ বিষয়ক মন্ত্রী আ ক ম মোজাম্মেল হক।

আজ এক শোকবার্তায় মন্ত্রী মরহুমের আত্মার মাগফিরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।
#

মারুফ/সাহেলা/সঞ্জীব/জয়নুল/২০২১/২১১৫ঘণ্টা

তথ্যবিবরণী                                                                                                   নম্বর : ৩৪৯১
শিক্ষাঙ্গনে সন্ত্রাস-নৈরাজ্য ছিল বিএনপি'র আমলেই 
                                                ---তথ্যমন্ত্রী
ঢাকা, ১৩ শ্রাবণ (২৮ জুলাই) : 


বিএনপি'র আমলেই শিক্ষাঙ্গনে সন্ত্রাস-নৈরাজ্য ছিল, আওয়ামী লীগ সরকার এক্ষেত্রে জিরো টলারেন্স নীতি গ্রহণ করেছে, বলেছেন আওয়ামী লীগের যুগ্ম সাধারণ সম্পাদক এবং তথ্য ও সম্প্রচার মন্ত্রী ড. হাছান মাহ্‌মুদ ।


মন্ত্রী আজ ঢাকায় তার সরকারি বাসভবন থেকে বাংলাদেশ চার্টার্ড একাউন্টস ইনস্টিটিউট আয়োজিত সেরা অটোমেটেড আর্থিক প্রতিবেদন পুরস্কার-২০২১ অনুষ্ঠানে অনলাইনে প্রধান অতিথির বক্তৃতা শেষে   সাংবাদিকদের প্রশ্নের জবাবে একথা বলেন।  


বিএনপি মহাসচিব মির্জা ফখরুল ইসলাম আলমগীরের মন্তব্য 'সরকার দলীয়করণ করে শিক্ষা প্রতিষ্ঠানগুলো ধ্বংস করে দিচ্ছে' এ বিষয়ে প্রশ্নের জবাবে মন্ত্রী বলেন, 'সন্ত্রাস-দলাদলির কথা যদি বলেন, শিক্ষাঙ্গনে যে কি পরিমাণ সন্ত্রাস হয়েছে, তা ছাত্রদলের দুই গ্রুপের মারামারিতে বুয়েট শিক্ষার্থী সনির মৃত্যু,  ঢাকা বিশ্ববিদ্যালয়ে বিএনপির নিয়োগ করা ভিসি'র রাতের বেলা অফিস দখল করা থেকেই বোধগম্য। মির্জা ফখরুল সাহেব যা বলেছেন, সেগুলো তাদের বেলাতেই প্রযোজ্য।' 


প্রকৃতপক্ষে গত সাড়ে ১২ বছরে শিক্ষাঙ্গনে সেশনজট অনেক কমে গেছে, একেবারে নেই বললেই চলে আর বিএনপি-জাতীয় পার্টির আমলে চার বছরের কোর্স শেষ করতে সাত বছর লেগে যেতো, বলেন ড. হাছান মাহ্‌মুদ। 


ঢাকা বিশ্ববিদ্যালয়ের খণ্ডকালীন শিক্ষক মন্ত্রী বলেন, প্রধানমন্ত্রী শেখ হাসিনার নেতৃত্বে শিক্ষা ব্যবস্থাও উন্নত হয়েছে। একসময় নকল করে পরীক্ষা দেয়া একটা রেওয়াজে পরিণত হয়েছিল, এখন সেটা পুরোপুরি বন্ধ হয়েছে।


শিক্ষার্থীদেরকে দেশের ভবিষ্যৎ হিসেবে বর্ণনা করে মন্ত্রী বলেন, তারা যাতে ঠিক শিক্ষা লাভ করে ঠিক সময়ে বেরিয়ে আসতে পারে সে বিষয়ে সরকার অত্যন্ত যত্নবান এবং এ বিষয়ে অনেক সফলতা এসেছে।


এর আগে চার্টার্ড একাউন্টস ইনস্টিটিউটের অনুষ্ঠানে মন্ত্রী বলেন, আর্থিক প্রতিবেদনে অটোমেশন পদ্ধতি চতুর্থ শিল্পবিপ্লবে দেশকে এগিয়ে নিতে গুরুত্বপূর্ণ ভূমিকা রাখবে। ইনস্টিটিউটের প্রেসিডেন্ট মাহমুদুল হাসান খসরুর সভাপতিত্বে অন্যান্যের মধ্যে প্রতিষ্ঠানের প্রধান নির্বাহী সাবেক সিনিয়র সচিব শুভাশিস বোস অনুষ্ঠানে বক্তব্য রাখেন। 
#

আকরাম/সাহেলা/সঞ্জীব/আব্বাস/২০২১/২১০৬ ঘণ্টা
তথ্যবিবরণী                                                                                                                নম্বর : ৩৪৯০
করোনাভাইরাস সংক্রমণরোধে স্বাস্থ্যবিধি মেনে চলার 

পাশাপাশি ভ্যাকসিন প্রদানকে সরকার সর্বোচ্চ অগ্রাধিকার দিয়েছে
                                          -- প্রাথমিক ও গণশিক্ষা প্রতিমন্ত্রী
রৌমারী (কুড়িগ্রাম), ১৩ শ্রাবণ (২৮ জুলাই) :


প্রাথমিক ও গণশিক্ষা প্রতিমন্ত্রী মোঃ জাকির হোসেন বলেছেন, করোনাভাইরাস সংক্রমণরোধে স্বাস্থ্যবিধি যথাযথভাবে মেনে চলার পাশাপাশি ভ্যাকসিন প্রদানকে প্রধানমন্ত্রী শেখ হাসিনার নেতৃত্বাধীন সরকার সর্বোচ্চ অগ্রাধিকার প্রদান করেছে। দেশে বর্তমানে ভ্যাকসিনের কোনো সঙ্কট নেই, মানুষের জন্য প্রয়োজনীয় সংখ্যক ভ্যাকসিন নিশ্চিত করতে চূড়ান্ত করা হয়েছে ভ্যাকসিন রোডম্যাপ। সরকার আগামী ৭ আগস্ট থেকে ইউনিয়নে করোনার টিকাদান কেন্দ্র খোলার এবং ১৮ বছর বয়স পর্যন্ত টিকা প্রদান সিদ্ধান্ত গ্রহণ করেছে। 


আজ কুড়িগ্রাম জেলার নিজ নির্বাচনি এলাকা রৌমারীতে কোভিড-১৯ স্বাস্থ্যসেবা সমন্বয় সভায় প্রধান অতিথির বক্তৃতায় প্রতিমন্ত্রী এসব কথা বলেন। 


প্রতিমন্ত্রী বলেন, বিশ্বের অনেক দেশ এখনো করোনা টিকাদান কর্মসূচির আওতায় আসেনি। প্রধানমন্ত্রীর দূরদর্শীতার কারণে দেশে টিকাদান কর্মসূচি মহামারির প্রথম থেকেই শুরু হয়েছে। বিশ্বের বিভিন্ন দেশ থেকে পর্যাপ্ত পরিমাণ করোনা টিকা আনা শুরু হয়েছে এবং অচিরেই অধিকাংশ মানুষকে টিকা দেওয়া সম্ভব হবে। তিনি আরো বলেন, দেশের অন্যান্য এলাকার তুলনায় রৌমারী-রাজিবপুর-চিলমারী এলাকায় করোনার প্রাদুর্ভাব কম। করোনাভাইরাস সমূলে নির্মূল করার লক্ষ্যে প্রতিমন্ত্রী এ এলাকার জনগণকে সরকার ঘোষিত স্বাস্থবিধি মেনে চলা এবং প্রয়োজন ছাড়া ঘরের বাইরে না যাওয়ার আহ্বান জানান। 


কোভিড-১৯ স্বাস্থ্যসেবা সমন্বয় সভায় রৌমারী উপজেলা নির্বাহী কর্মকর্তা  মোঃ আল ইমরানের সভাপতিত্বে অন্যান্যের মধ্যে উপজেলা পরিষদের চেয়ারম্যান শেখ আব্দুল্লাহ ও ভাইস-চেয়ারম্যান মোঃ মোজাফফর হোসেন,  রৌমারী উপজেলা আওয়ামী লীগের সাধারণ সম্পাদক রেজাউল করিম এবং সরকারি কর্মকর্তাবৃন্দ উপস্থিত ছিলেন। 

#

রবীন্দ্রনাথ/সাহেলা/সঞ্জীব/জয়নুল/২০২১/২১১০ঘণ্টা

তথ্যবিবরণী                                                                                                   নম্বর : ৩৪৮৯
 

কোভিড-১৯ সংক্রান্ত সর্বশেষ প্রতিবেদন

ঢাকা, ১৩ শ্রাবণ (২৮ জুলাই) : 


স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৫৩ হাজার ৮৭৭ জনের নমুনা পরীক্ষা করে ১৬ হাজার ২৩০ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১২ লাখ ১০ হাজার ৯৮২ জন। 

 


গত ২৪ ঘণ্টায় ২৩৭ জন-সহ এ পর্যন্ত ২০ হাজার ১৬ জন এ রোগে মৃত্যুবরণ করেছেন।

 

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১০ লাখ ৩৫ হাজার ৮৮৪ জন।
#

ফেরদৌস/সাহেলা/সঞ্জীব/আব্বাস/২০২১/২০৩৪ ঘণ্টা
তথ্যবিবরণী                                                                                                                 নম্বর : ৩৪৮৮
গ্রাহকসেবাসমৃদ্ধ প্রকল্প গ্রহণ করে দ্রুত বাস্তবায়নের কার্যকর পদক্ষেপ নিতে হবে
                                                                           -- বিদ্যুৎ প্রতিমন্ত্রী
ঢাকা, ১৩ শ্রাবণ (২৮ জুলাই) :


বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, গ্রাহকসেবাসমৃদ্ধ প্রকল্প গ্রহণ করে দ্রুত বাস্তবায়নের কার্যকর পদক্ষেপ নিতে হবে। উৎপাদন, সঞ্চালন ও বিতরণ ব্যবস্থার মাঝে সমন্বয় করে প্রকল্প গ্রহণ করা উচিত। রোডম্যাপ অনুসারে প্রকল্প বাস্তবায়নে তদারকি বাড়ানো প্রয়োজন।

প্রতিমন্ত্রী আজ অনলাইনে ‘বিদ্যুৎ বিভাগের উন্নয়ন প্রকল্পসমূহের জুলাই ২০২০ থেকে জুন ২০২১ পর্যন্ত বাস্তবায়ন অগ্রগতি পর্যালোচনা’ সভায় সভাপতিত্বকালে এসব কথা বলেন। তিনি বলেন, পরিস্থিতি বিবেচনায় বিদ্যুৎ বিভাগ এবং জ্বালানি ও খনিজ সম্পদ বিভাগের উন্নয়ন প্রকল্প বাস্তবায়নের অগ্রগতি সন্তোষজনক। মে মাসেই যেন প্রকল্প বাস্তবায়ন করা সম্ভব হয়-এই রোড ম্যাপ বাস্তবায়ন করতে প্রকল্পসংশ্লিষ্টদের আন্তরিক হয়ে কাজ করা  প্রয়োজন। এডিপি বাস্তবায়নে আরএডিপি বরাদ্দের শতভাগ ও সর্বোচ্চ বাস্তবায়নের জন্য সংস্থা প্রধানসহ সকল প্রকল্প পরিচালককে জোরালো প্রচেষ্টা গ্রহণ করতে হবে। 


বিদ্যুৎ বিভাগে ২০২০-২১ অর্থ বছরের আরএডিপিতে ২৪ হাজার ৭৬৮ দশমিক ২২ কোটি টাকা (জিওবিতে ১০ হাজার ৮০০ দশমিক ১৮ কোটি, পিএ খাতে ১২ হাজার ৯৫৯ দশমিক ৯৯ কোটি ও নিজস্ব অর্থায়নে ১ হাজার ৮ দশমিক ৫ কোটি টাকা) বরাদ্দ ছিল। অর্থ বিভাগ কর্তৃক নির্ধারিত ব্যয়মীসা জিওবিতে ৯ হাজার ৬৪৫ দশমিক ১৭ কোটি, পিএ খাতে ১২ হাজার ৯৫৯ দশমিক ৯৯ কোটি ও নিজস্ব অর্থায়নে ১ হাজার ৮ দশমিক  শূন্য ৫ কোটি অর্থাৎ মোট ২৩ হাজার ৬১৩ দশমিক ২১ কোটি টাকা নির্ধারিত ছিল। জুন ২০২১ পর্যন্ত ব্যয়  জিওবিতে ৯ হাজার ৪৯৩ দশমিক  শূন্য ৪ কোটি, পিএ খাতে ১২ হাজার ৭৭২ দশমিক ৪৫ কোটি ও নিজস্ব অর্থায়নে ৮১৪ দশমিক ১৪ কোটি অর্থাৎ মোট ২৩ হাজার ৭৯ দশমিক ৬০ কোটি টাকা। আরএডিপি বরাদ্দ অনুযায়ী জুন ২০২১ পর্যন্ত ব্যয়ের শতকরা হার ৯৩ দশমিক ১৮ ভাগ আর সিলিং অনুযায়ী জুন ২০২১ পর্যন্ত ব্যয়ের শতকরা হার ৯৭ দশমিক ৭৪ ভাগ। অর্থাৎ আর্থিক অগ্রগতি ৯৭ দশমিক ৭৪ ভাগ। বিদ্যুৎ বিভাগ ২০২০-২১ অর্থবছরে মোট ৯৭ টি (বিনিয়োগ ৮২টি, পিএ ১০ টি ও নিজস্ব অর্থায়নে ৫ টি) প্রকল্প বাস্তবায়ন করছে।

সভায় বিদ্যুৎ সচিব মোঃ হাবিবুর রহমান, পিডিবির চেয়ারম্যান বেলায়েত হোসেন, আরইবির চেয়ারম্যান মেজর জেনারেল মঈন উদ্দিন (অবঃ), পাওয়ার সেলের মহাপরিচালক মোহাম্মদ হোসেনসহ অন্যান্য দপ্তর প্রধানগণ সংযুক্ত থেকে বক্তব্য রাখেন। 


জ্বালানি ও খনিজ সম্পদ বিভাগে ২০২০-২১ অর্থবছরে মোট ৩০টি (জিওবি ও বৈদেশিক সহায়তাপুষ্ট ৮টি,  নিজস্ব অর্থায়নে ১৬ টি ও জিডিএফ (গ্যাস উন্নয়ন তহবিল) ৬টি) প্রকল্প বাস্তবায়িত হয়েছে। ২০২০-২১ অর্থ বছরের জ্বালানি ও খনিজ সম্পদ বিভাগে আরএডিপি বরাদ্দ ছিল ২ হাজার ৯৫৮ দশমিক ৪৬ কোটি টাকা কিন্তু ব্যয় করা হয়েছে ৩ হাজার ৮৪ দশমিক ৭৩ কোটি টাকা। অর্থাৎ আর্থিক অগ্রগতি ১০৪ দশমিক ২৭ ভাগ।  যদিও আরএডিপি অনুমোদনের পর আরো ১১টি প্রকল্প অনুমোদিত হয়েছে। আজ জ্বালানি ও খনিজ সম্পদ বিভাগের সিনিয়র সচিব মোঃ আনিছুর রহমানের সভাপতিত্বে ‘জ্বালানি ও খনিজ সম্পদ বিভাগের আওতাধীন ২০২০-২১ অর্থ বছরের আরএডিপিতে জিওবি ও বৈদেশিক সহায়তাপুষ্ট, সংস্থার নিজস্ব অর্থায়ন এবং গ্যাস উন্নয়ন তহবিলভুক্ত প্রকল্পসমূহের জুন ২০২১ পর্যন্ত  বাস্তবায়ন অগ্রগতি পর্যালোচনা’ সভায় এসব তথ্য জানানো হয়।
#

আসলাম/সাহেলা/সঞ্জীব/জয়নুল/২০২১/২০১৫ঘণ্টা
তথ্যবিবরণী                                                                                                              নম্বর : ৩৪৮৭
চট্টগ্রাম বিভাগের বিভিন্ন জেলায় করোনায় কর্মহীন জনগোষ্ঠীর মাঝে ত্রাণ বিতরণ অব্যাহত
ঢাকা, ১৩ শ্রাবণ (২৮ জুলাই) :


চট্টগ্রাম বিভাগের বিভিন্ন জেলায় করোনায় কর্মহীন, অসহায় ও প্রান্তিক জনগোষ্ঠীর মাঝে সরকারি ত্রাণসামগ্রী বিতরণ অব্যাহত রয়েছে।

কুমিল্লা জেলা প্রশাসনের উদ্যোগে আজ সদর উপজেলার বিভিন্ন স্থানে করোনায় কর্মহীন ১৪৫টি অসহায় ও দরিদ্র পরিবারের মাঝে ত্রাণ বিতরণ করা হয়। ত্রাণসামগ্রী হিসেবে প্রতি প্যাকেটে ছিল চাল, আলু, ডাল, লবণ, তেল সহ সর্বমোট ১০কেজি খাদ্যদ্রব্য। এছাড়া কুমিল্লা জেলার বিভিন্ন উপজেলায় অনুরূপ ৭৮টি প্যাকেটসহ জেলায় সর্বমোট ২২৩টি অসহায় পরিবারের মাঝে ২২৩ প্যাকেট ত্রাণসামগ্রী বিতরণ করা হয়। 


লক্ষ্মীপুর জেলায় আজ জেলা প্রশাসন কর্তৃক প্রধানমন্ত্রীর উপহার হিসেবে ১১৮টি পরিবারের মাঝে খাদ্যসামগ্রী বিতরণ করা হয়। খাদ্যসামগ্রী হিসেবে প্রতি পরিবারকে ১০ কেজি চাল, ১ কেজি ডাল, ১ কেজি চিনি, 

১  কেজি লবণ ও ১ লিটার সয়াবিন তেল প্রদান করা হয়।   


রাঙামাটি জেলার সদর উপজেলার উদ্যোগে মগবান, সাপছড়ি ও কুতুকছড়ি ইউনিয়নে ১ হাজার ১৮ টি দুস্থ জেলে পরিবারের মাঝে ২০ কেজি হারে চাল বিতরণ করা হয়। 

#

ফয়সল/সাহেলা/সঞ্জীব/জয়নুল/২০২১/২০১০ঘণ্টা

তথ্যবিবরণী                                                                                                     নম্বর : ৩৪৮৬

ঢাকা বিভাগে ত্রাণসামগ্রী বিতরণ অব্যাহত

ঢাকা, ১৩ শ্রাবণ (২৮ জুলাই) : 


করোনা ভাইরাস মহামারির প্রেক্ষিতে মানবিক সহায়তা হিসেবে  সরকারের পক্ষ হতে দেশব্যাপী ত্রাণসামগ্রী বিতরণ কার্যক্রম পরিচালিত হচ্ছে। গতকাল ঢাকা বিভাগের বিভিন্ন জেলায় এ কার্যক্রম পরিচালিত হয়েছে।


নরসিংদী  জেলায় ত্রাণ হিসেবে ১০৫ দশমিক ৫০০  মেট্রিকটন চাল এবং  ভিজিএফ কার্ডের মাধ্যমে ১ হাজার ৩৭৬ দশমিক ৫৯০ মেট্রিক টন চাল বিতরণ করা হয়। এছাড়া ৩৩৩ কলের মাধ্যমে ৯২৩টি পরিবার ও ৪ হাজার ৬১৫ জনকে আর্থিক সহায়তা প্রদান করা হয়। 


গোপালগঞ্জ জেলায় ত্রাণ হিসেবে ১০ লাখ টাকা নগদ এবং ৮৯ হাজার ৮৪০ মেট্রিক টন চাল বিতরণ করা হয়। এছাড়া ভিজিএফ কার্ডের মাধ্যমে ৮৯৩ দশমিক ৬৩ মেট্রিক টন চাল বিতরণ করা হয়। ২ হাজার প্যাকেট শুকনো খাবার এবং ৩৩৩ কলের এর মাধ্যমে ১ হাজার ৮৫৫ টি পরিবার ও ৮৩৪৭ জনকে ত্রাণ বিতরণ করা হয়। 


শরীয়তপুর জেলায় ১৪৫ টি পরিবারকে ৫০০ টাকা হারে এবং ৩৩৩ কলের মাধ্যমে ৪টি পরিবার এবং ৪ জনকে আর্থিক সহায়তা প্রদান করা হয়েছে।  


মুন্সিগঞ্জ  জেলায় ত্রাণ হিসেবে ৫ লাখ টাকা নগদ এবং ১০ মেট্রিক টন চাল বিতরণ করা হয়। এছাড়া, ভিজিএফ কার্ডের মাধ্যমে ৬ লাখ ২৩ হাজার ১৫০ মেট্রিক টন চাল বিতরণ করা হয়। এছাড়া ৩৩৩ কলের মাধ্যমে ৩৭টি পরিবার ও ১৪৮  জনকে ত্রাণ সহায়তা প্রদান  করা হয়। 


ফরিদপুর জেলায়  ত্রাণ হিসেবে ৯ মেট্রিক টন চাল বিতরণ করা হয় এবং ৩৩৩ কলের মাধ্যমে ৫টি পরিবার ও ২০ জনকে আর্থিক সহায়তা প্রদান করা হয়।


কিশোরগঞ্জ জেলায় ত্রাণ হিসেবে নগদ ১ লাখ টাকা এবং ১০ হাজার মেট্রিক টন চাল বিতরণ করা হয়। এছাড়া ভিজিএফ কার্ডের মাধ্যমে ১ হাজার ১০০ দশমিক ৩১০  মেট্রিক টন চাল এবং ৩৩৩ কলের মাধ্যমে ৪৮২টি পরিবার এবং ২ হাজার ৪১০ জন লোককে আর্থিক সহায়তা প্রদান করা হয়েছে। 


সংশ্লিষ্ট  জেলার  জেলা তথ্য অফিসসমূহ ঢাকা বিভাগীয়  তথ্য অফিসের মাধ্যমে  এসব তথ্য জানিয়েছে।
#

আনোয়ার/সাহেলা/সঞ্জীব/আব্বাস/২০২১/১৯৪৪ ঘণ্টা
তথ্যবিবরণী                                                                                                              নম্বর : ৩৪৮৫
শৈশব থেকেই শিশুদের প্রোগ্রামিং শিক্ষার ওপর গুরুত্ব দিতে হবে
                                        -- ডাক ও টেলিযোগাযোগ মন্ত্রী
ঢাকা, ১৩ শ্রাবণ (২৮ জুলাই) :


বর্তমান পৃথিবীতে সবচেয়ে বড় শক্তির নাম হচ্ছে ডিজিটাল শক্তি। শিশুদের শিক্ষা থেকে ব্যবসা-বাণিজ্যসহ মানুষের প্রাত্যহিক জীবনযাপনের জন্য আজ এটি অপরিহার্য, বলেছেন ডাক ও টেলিযোগাযোগ মন্ত্রী মোস্তাফা জব্বার। তিনি বলেন, ডিজিটাল যুগের উপযোগী মানবসম্পদ তৈরির জন্য শৈশব থেকেই শিশুদের প্রোগ্রামিং ও ম্যাথ শিক্ষার ওপর গুরুত্ব দিতে হবে। ডিজিটাল যুগের উপযোগী হিসেবে  নতুন প্রজন্মকে তৈরি করতে না পারলে তারা যুগের চ্যালেঞ্জ মোকাবিলা করতে পারবে না বলে তিনি উল্লেখ করেন।
 
মন্ত্রী আজ ঢাকায় তার কার্যালয় থেকে ভার্চুয়াল প্লাটফর্মে প্রেসিডেন্সি ইন্টারন্যাশনাল স্কুল আয়োজিত হ্যাকাথন উৎসব ২০২১ এর উদ্বোধনী অনুষ্ঠানে প্রধান অতিথির বক্তৃতায় এসব কথা বলেন।
 
নতুন প্রজন্ম অত্যন্ত মেধাবী তারাই ডিজিটাল যুগের নেতৃত্ব দিবে এবং তারাই ডিজিটাল প্রযুক্তি উদ্ভাবন করবে উল্লেখ করে মন্ত্রী বলেন, দেশের ছেলে মেয়েরা রোবট বানাচ্ছে। কৃত্রিম বুদ্ধিমত্তার বিকাশ ঘটছে। দেশ এখন ইন্টারনেট অভ্ থিংস (আইওটি) যুগে প্রবেশ করছে। ব্লকচেইন প্রযুক্তিও এখন সময়ের ব্যাপার যা দিয়ে অপারেটর ছাড়াই কথা বলা যাবে। প্রযুক্তি প্রতিনিয়ত পরিবর্তনশীল, এর পর বিস্ময়কর কী প্রযুক্তি আসে বলা কঠিন বলে মন্তব্য করেন কম্পিউটারে বাংলাভাষার উদ্ভাবক মোস্তাফা জব্বার। নতুন প্রজন্ম এই ডিজিটাল যুগে বসবাস করবে উল্লেখ করে মন্ত্রী বলেন, স্বাধীনতার পঞ্চাশ বছরে শিক্ষায় আমূল রূপান্তর হয়েছে। শিক্ষার ডিজিটাল রূপান্তরের মাধ্যমে এই প্রজন্মকে গড়ে তোলার এখন সময় এসেছে। তিনি কাগজের বইয়ের চেয়ে ডিজিটাল পাঠ্যক্রম অত্যন্ত কার্যকর একটি উপায় উল্লেখ করে বলেন, শিক্ষার্থী তার ডিভাইস থেকে ডিজিটাল কন্টেন্টের মাধ্যমে সহজে শিক্ষা গ্রহণে সক্ষম। কম্পিউটার ডিভাইস বিকাশের অগ্রদূত মোস্তাফা জব্বার শিক্ষার ডিজিটাল কন্টেন্টের প্রয়োজনীয়তা তুলে ধরে বলেন, ডিজিটাল কন্টেন্ট মানে পাওয়ার পয়েন্ট না। উন্নত দেশগুলোর শিক্ষার ডিজিটাল কন্টেন্টের দৃষ্টান্ত তুলে ধরে মন্ত্রী বলেন, একটি এন্ড্রয়েড টিভি ও পেনড্রাইভে রাখা ডিজিটাল কন্টেন্ট দিয়ে সহজে শ্রেণিকক্ষ ডিজিটাল করা সম্ভব। ৬৫০টি প্রাথমিক বিদ্যালয়ে ডিজিটাল পদ্ধতিতে শিক্ষা চালু করা হচ্ছে। ইতোমধ্যে ৫৮৭টি শিক্ষা প্রতিষ্ঠানে ফ্রি ওয়াইফাই জোন করা হয়েছে এবং ১২ হাজারেরও বেশি ফ্রি ওয়াইফাই জোন করার কাজ চলছে। কোভিডকালে দেশের প্রত্যন্ত জনগোষ্ঠীর নিরবচ্ছিন্ন ইন্টারনেট  নিশ্চিত করতে শতভাগ বিটিএস ফোর-জি নেটওয়ার্ক এর আওতায় আনা হয়েছে। 

 
 প্রেসিডেন্সি ইন্টারন্যাশনাল স্কুলের চেয়ারম্যান আশরাফুল হকের সভাপতিত্বে অনুষ্ঠানে বাংলাদেশ কম্পিউটার সোস্যাইটির ভাইস প্রেসিডেন্ট অধ্যাপক রেজাউল করিম অন্যান্যের মধ্যে বক্তৃতা করেন।
#

শেফায়েত/সাহেলা/সঞ্জীব/জয়নুল/২০২১/১৯১০ঘণ্টা

তথ্যবিবরণী                                                                                                                নম্বর : ৩৪৮৪
খুলনা বিভাগে করোনাকালীন অসহায় মানুষের মাঝে ত্রাণ বিতরণ
ঢাকা, ১৩ শ্রাবণ (২৮ জুলাই) :


 কোভিড-১৯ এর সংক্রমণ প্রতিরোধে চলমান কঠোর লকডাউনের মধ্যে আজ খুলনা বিভাগের কুষ্টিয়া ও মাগুরা জেলায় অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রীর উপহার হিসেবে সরকারি ত্রাণসামগ্রী বিতরণ করা হয়।

কুষ্টিয়া জেলা প্রশাসনের উদ্যোগে আজ ১ হাজার ১৫০ টি উপকারভোগী পরিবারের মাঝে ১১ দশমিক ৫০ মেট্রিক টন চাল এবং ৩ শত ৫০টি উপকারভোগী পরিবারের মাঝে নগদ ১ লাখ ৯২ হাজার ৫০০ টাকা ত্রাণ হিসেবে বিতরণ করা হয়।

মাগুরা জেলা প্রশাসনের উদ্যোগে আজ স্থানীয়ভাবে ১৮১ টি উপকারভোগী পরিবারের মধ্যে ত্রাণ হিসেবে শুকনো খাবার বিতরণ করা হয়েছে।

বিভাগের অন্যান্য জেলায় অনুরূপ ত্রাণসামগ্রী বিতরণ অব্যাহত রয়েছে।
#

দীপংকর/সাহেলা/সঞ্জীব/জয়নুল/২০২১/১৮১৫ঘণ্টা

তথ্যবিবরণী                                                                                                               নম্বর : ৩৪৮৩
জনপ্রশাসন পদকে ভূষিত তথ্যসচিব মোঃ মকবুল হোসেনকে বিভিন্ন সংস্থার অভিনন্দন
ঢাকা, ১৩ শ্রাবণ (২৮ জুলাই) : 


তথ্য ও সম্প্রচার মন্ত্রণালয়ের সচিব মোঃ মকবুল হোসেন জনপ্রশাসন পদকে ভূষিত হওয়ায় তাকে অভিনন্দন জানিয়েছে মন্ত্রণালয় এবং সংশ্লিষ্ট সংস্থাগুলোর কর্মকর্তাবৃন্দ। 


ডিজিটাল পদ্ধতিতে কোম্পানি নিবন্ধনের কাজের জন্য দলগত (কারিগরি) শ্রেণিতে যৌথ মূলধন কোম্পানি বা ফার্মসমূহের পরিদফতরের তৎকালীন নিবন্ধক হিসেবে বর্তমান তথ্য ও সম্প্রচার সচিব মো: মকবুল হোসেন ও তার দল জনপ্রশাসন পদক-২০২১ লাভ করে। উল্লেখ্য সৃজনশীল কাজকে আরো উৎসাহিত করতে ৩২ জন সরকারি কর্মকর্তা (দলগত ক্ষেত্রসহ) ও তিনটি প্রতিষ্ঠানকে ২০২১ ও ২০২০ সালের জনপ্রশাসন পদক দিয়েছে সরকার। গতকাল রাজধানীর ওসমানী স্মৃতি মিলনায়তনে মনোনীতদের পদক তুলে দেওয়া হয়। প্রধানমন্ত্রী শেখ হাসিনা গণভবন থেকে ভিডিও কনফারেন্সের মাধ্যমে প্রধান অতিথি হিসেবে অনুষ্ঠানে যুক্ত ছিলেন।


এ উপলক্ষে আজ সচিবালয়ে মন্ত্রণালয়ের অতিরিক্ত সচিব মোঃ মিজান-উল-আলম ও খাদিজা বেগম, বাংলাদেশ টেলিভিশনের মহাপরিচালক সোহরাব হোসেন, বাংলাদেশ বেতারের মহাপরিচালক আহম্মদ কামরুজ্জামান, তথ্য অধিদফতরের প্রধান তথ্য অফিসার মোঃ শাহেনুর মিয়া, গণযোগাযোগ অধিদপ্তরের মহাপরিচালক বিধান চন্দ্র কর্মকার, চলচ্চিত্র ও প্রকাশনা অধিদপ্তরের মহাপরিচালক স ম গোলাম কিবরিয়া, বাংলাদেশ ফিল্ম আর্কাইভের মহাপরিচালক মোঃ নিজামুল কবির, বাংলাদেশ চলচ্চিত্র ও টেলিভিশন ইনস্টিটিউটের প্রধান নির্বাহী আবুল কালাম আজাদ, বাংলাদেশ চলচ্চিত্র উন্নয়ন কর্পোরেশনের ব্যবস্থাপনা পরিচালক নুজহাত ইয়াসমিন, জাতীয় গণমাধ্যম ইনস্টিটিউটের মহাপরিচালক শাহিন ইসলাম, বাংলাদেশ প্রেস কাউন্সিলের সচিব মোঃ শাহ আলম, বাংলাদেশ চলচ্চিত্র সেন্সর বোর্ডের ভাইস চেয়ারম্যান মোঃ জসীম উদ্দিন এবং বাংলাদেশ সংবাদ সংস্থার ব্যবস্থাপনা সম্পাদক আনিসুর রহমান সচিবকে শুভেচ্ছা ও অভিনন্দন জানান। 


গত ৩১ মে তথ্য ও সম্প্রচার মন্ত্রণালয়ের সচিবের দায়িত্ব গ্রহণকারী বিসিএস প্রশাসন ক্যাডারের ১০ম ব্যাচের কর্মকর্তা মোঃ মকবুল হোসেন ১৯৯১ সালে বাংলাদেশ সিভিল সার্ভিসে যোগদান করেন। সহকারী কমিশনার, প্রথম শ্রেণির ম্যাজিস্ট্রেট, উপজেলা নির্বাহী অফিসার, অতিরিক্ত জেলা প্রশাসক ও জেলা পরিষদের প্রধান নির্বাহী কর্মকর্তা হিসেবে মাঠ প্রশাসনে দায়িত্ব পালনের পর পরিবেশ অধিদপ্তরের পরিচালক, জাতীয় গৃহায়ন কর্তৃপক্ষের সদস্য, বস্ত্র ও পাট মন্ত্রণালয়ের অতিরিক্ত সচিব এবং বাণিজ্য মন্ত্রণালয়ের অধীন যৌথমূলধন কোম্পানি ও ফার্মসমূহের পরিদপ্তরের নিবন্ধকের দায়িত্ব পালন করেছেন তিনি।

#

আকরাম/সাহেলা/সঞ্জীব/আব্বাস/২০২১/১৮০৫ ঘণ্টা

তথ্যবিবরণী                                                                                                                  নম্বর : ৩৪৮২

কোভিড-১৯ পরিস্থিতিতেও প্রকল্প বাস্তবায়নে কৃচ্ছতা সাধন করতে হবে 
                                                         - নৌপরিবহন প্রতিমন্ত্রী
ঢাকা, ১৩ শ্রাবণ (২৮ জুলাই) : 

নৌপরিবহন প্রতিমন্ত্রী খালিদ মাহমুদ চৌধুরী বলেছেন, কোভিড-১৯ পরিস্থিতিতেও নৌপরিবহন মন্ত্রণালয় বিশেষ করে চট্টগ্রাম, মোংলা বন্দর ও স্থলবন্দর ঝুঁকি নিয়ে কাজ করছে। বেনাপোল ও চট্টগ্রাম বন্দরকে বিভিন্ন সংকট মোকাবিলা করতে হয়েছে। অভ্যন্তরীণ নৌপথ সচল রাখায় দেশে ‘চেইন অব সাপ্লাই’ বজায় রয়েছে। তিনি বলেন, কোভিড-১৯ কে মাথায় রেখেই প্রকল্পের কর্মপরিকল্পনা প্রণয়ন করতে হবে। প্রকল্প বাস্তবায়নে কৃচ্ছতা সাধন নীতি অবলম্বন করতে হবে। টেন্ডার জাতীয় কার্যক্রম এখন থেকেই শুরু করতে হবে; যাতে শুষ্ক মৌসুমকে কাজে লাগিয়ে প্রকল্পের দৃশ্যমান অগ্রগতি সাধন হয়।


প্রতিমন্ত্রী আজ অনলাইনে নৌপরিবহন মন্ত্রণালয়ের ২০২০-২১ অর্থবছরের বার্ষিক উন্নয়ন কর্মসূচির  পর্যালোচনা সভায় সভাপতির বক্তৃতায় এ কথা বলেন। এসময় অন্যান্যের মধ্যে মন্ত্রণালয়ের সচিব মোহাম্মদ মেজবাহ্ উদ্দিন চৌধুরী, সংস্থা প্রধানগণ এবং সংশ্লিষ্টরা ভার্চুয়ালি যুক্ত ছিলেন।


সভায় জানানো হয়, নৌপরিবহন মন্ত্রণালয় ২০২০-২১ অর্থবছরে ৫৪টি প্রকল্প বাস্তবায়ন করেছে। এগুলোর মধ্যে এডিপিভূক্ত ৪৪টি এবং নিজস্ব অর্থায়নের ১০টি প্রকল্প। ৫৪টি প্রকল্পের মধ্যে ১১টি প্রকল্প সমাপ্ত হয়েছে। এডিপিভুক্ত ৪৪টি প্রকল্প  বাস্তবায়নের অগ্রগতি শতকরা ৯৫ ভাগ এবং নিজস্ব অর্থায়নে ১০টি প্রকল্প বাস্তবায়নের অগ্রগতি শতকরা ৬৩ ভাগ। ৫৪টি প্রকল্প বাস্তবায়নের  সার্বিক অগ্রগতি শতকরা ৮৮ ভাগ। ২০১৯-২০ অর্থবছরে অগ্রগতি ছিল ৮৪.৭৩ ভাগ। ২০২১-২২ অর্থবছরে এডিপিতে বরাদ্দ রয়েছে ৪,০১৭ কোটি ৩৪ লাখ টাকা। এর মধ্যে সরকারি অর্থ ২,৮৮৫ কোটি ৩৪ লাখ টাকা এবং প্রকল্প সাহায্য ১,১৩২ কোটি টাকা।

এছাড়া, এডিপিভুক্ত ৪৪টি প্রকল্পের  মধ্যে বাংলাদেশ অভ্যন্তরীণ নৌপরিবহন কর্তৃপক্ষের ১৯টি, নৌপরিবহন মন্ত্রণালয়ের একটি,  বাংলাদেশ স্থলবন্দর কর্তৃপক্ষের সাতটি, ন্যাশনাল মেরিটাইম ইনস্টিটিউটের দু’টি, জাতীয় নদী রক্ষা কমিশনের একটি, চট্টগ্রাম বন্দর কর্তৃপক্ষের একটি, পায়রা বন্দর কর্তৃপক্ষের দু’টি, বাংলাদেশ অভ্যন্তরীণ নৌপরিবহন কর্পোরেশনের দু’টি, নৌপরিবহন অধিদফতরের একটি এবং মোংলা বন্দর কর্তৃপক্ষের আটটি প্রকল্প। নিজস্ব অর্থায়নে বাস্তবায়নাধীন ১০টি প্রকল্পের মধ্যে চট্টগ্রাম বন্দর কর্তৃপক্ষের পাঁচটি, বিআইডব্লিউটিসি’র তিনটি, মোংলা বন্দর কর্তৃপক্ষের একটি এবং পায়রা বন্দর কর্তৃপক্ষের একটি প্রকল্প।
#

জাহাঙ্গীর/পরীক্ষিৎ/শাম্মী/জসীম/আসমা/২০২১/১৬২০ ঘণ্টা
তথ্যবিবরণী                                                                                                     নম্বর : ৩৪৮১ 

সিনিয়র জুডিশিয়াল ম্যাজিস্ট্রেট সানিয়া আক্তারের মৃত্যুতে আইনমন্ত্রীর শোক

ঢাকা, ১৩ শ্রাবণ  (২৮ জুলাই) :

ঝালকাঠির সিনিয়র জুডিশিয়াল ম্যাজিস্ট্রেট সানিয়া আক্তার (২৯) এর মৃত্যুতে গভীর শোক ও দুঃখ প্রকাশ করেছেন আইন, বিচার ও সংসদ বিষয়ক মন্ত্রী আনিসুল হক।

        মন্ত্রী আজ এক শোকবার্তায় মরহুমার বিদেহী আত্মার মাগফিরাত কামনা করেন এবং 
শোকসন্তপ্ত পরিবারের প্রতি গভীর সমবেদনা জ্ঞাপন করেন।

        সানিয়া আক্তারের মৃত্যুতে পৃথক শোক জানিয়েছেন আইন ও বিচার বিভাগের সচিব
 মো. গোলাম সারওয়ার। তিনি শোকবার্তায় মরহুমার বিদেহী আত্মার মাগফিরাত কামনা করেন এবং শোকসন্তপ্ত পরিবারের প্রতি গভীর সমবেদনা জ্ঞাপন করেন।


        উল্লেখ্য, সানিয়া আক্তার কোভিড-১৯ এ আক্রান্ত হয়ে চিকিৎসাধীন অবস্থায় আজ বরিশাল শের-ই-বাংলা মেডিকেল কলেজ হাসপাতালে শেষ নিঃশ্বাস ত্যাগ করেন। 

#

রেজাউল/পরীক্ষিৎ/শাম্মী/জসীম/কুতুব/২০২১/১৬২০ ঘণ্টা

তথ্যবিবরণী                                                                                                               নম্বর : ৩৪৮০ 
মমেক হাসপাতালে আরো ২০০টি সিলিন্ডার অক্সিজেন
প্রদান করেছেন সংস্কৃতি প্রতিমন্ত্রী
ময়মনসিংহ, ১৩ শ্রাবণ  (২৮ জুলাই) :


ময়মনসিংহ মেডিকেল কলেজ হাসপাতালে করোনা রোগীদের জরুরি চিকিৎসা সেবার সুবিধার্থে এ পর্যন্ত ব্যক্তিগত উদ্যোগে আজ আরো ২০০টি সিলিন্ডার অক্সিজেন প্রদান করেছেন সংস্কৃতি প্রতিমন্ত্রী কে এম খালিদ।

প্রতিমন্ত্রীর পক্ষ থেকে হাসপাতালে সরবরাহের জন্য আগামীকাল আরো ২৫০টি সিলিন্ডার অক্সিজেন প্রদান করা হবে।

উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। এ যাবত তিনি এক হাজার ৯২টি সিলিন্ডার প্রদান করেছেন।

#

ফয়সল/পরীক্ষিৎ/শাম্মী/জসীম/কুতুব/২০২১/১৬১৫ ঘণ্টা 
তথ্যবিবরণী                                                                                                                 নম্বর : ৩৪৭৯ 
জয়ের নেতৃত্বের অপেক্ষায় আগামীর বাংলাদেশ
                   -তথ্য ও সম্প্রচার প্রতিমন্ত্রী
ঢাকা, ১৩ শ্রাবণ  (২৮ জুলাই) :

তথ্য ও সম্প্রচার প্রতিমন্ত্রী ডা. মুরাদ হাসান বলেছেন, তথ্য প্রযুক্তিকে পাথেয় করে একটি সমৃদ্ধ স্বদেশ বিনির্মাণে নিরন্তর কাজ করছেন প্রধানমন্ত্রীর আইসিটি উপদেষ্টা সজীব ওয়াজেদ জয়।  তিনি কোটি কোটি তরুণের স্বপ্নসারথি, ডিজিটাল বাংলাদেশ গড়ার নেপথ্যের কারিগর। আগামীর বাংলাদেশ তাঁর নেতৃত্বের জন্য অধীর আগ্রহে প্রতীক্ষা করছে।

প্রতিমন্ত্রী গতকাল সজীব ওয়াজেদ জয়ের ৫১তম জন্মদিন উপলক্ষ্যে জামালপুর জেলা আওয়ামী লীগ আয়োজিত ‘ডিজিটাল বাংলাদেশের স্বপ্নযাত্রায় সজীব ওয়াজেদ জয়; আমাদের প্রত্যাশা ও সম্ভাবনা’ শীর্ষক ভার্চুয়াল আলোচনা সভায় এ কথা বলেন।

প্রতিমন্ত্রী বলেন, তথ্য-প্রযুক্তির বিপ্লবের মাধ্যমে কর্মসংস্থান, বিনিয়োগ ও বাণিজ্য সম্প্রসারণ করে দেশের অগ্রগতির ভিত রচনায়ও গুরুত্বপূর্ণ ভূমিকা রাখছেন জাতির পিতার বঙ্গবন্ধুর এই দৌহিত্র। বঙ্গবন্ধুর আজন্ম লালিত স্বপ্নের ‘সোনার বাংলা’ প্রতিষ্ঠায় প্রধানমন্ত্রীকে তিনি সর্বতোভাবে সহযোগিতা করে যাচ্ছেন। তাঁর চিন্তা ও কর্মধারা দেশে বিদেশে প্রশংসিত হচ্ছে, যা বাংলাদেশকে মর্যাদার আসনে নিয়ে যাচ্ছে প্রতিনিয়ত।

সভায় প্রধান অতিথি হিসেবে উপস্থিত ছিলেন আওয়ামী লীগের কেন্দ্রীয় সাংগঠনিক সম্পাদক মির্জা আজম। জেলা আওয়ামী লীগের সভাপতি এডভোকেট বাকী বিল্লাহর সভাপতিত্বে অনুষ্ঠানে বক্তৃতা করেন ধর্ম প্রতিমন্ত্রী ফরিদুল হক খান দুলাল, সংসদ সদস্য ইঞ্জিনিয়ার মোজাফফর হোসেন ও জেলা আওয়ামী লীগের সাধারণ সম্পাদক ফারুক আহমেদ চৌধুরী প্রমুখ।
#

 
মাহুবুবুর/পরীক্ষিৎ/শাম্মী/কুতুব/২০২১/১৫৩০ ঘণ্টা
তথ্যবিবরণী                                                                                                                নম্বর : ৩৪৭৮ 
একনেক এ ১০ টি প্রকল্প অনুমোদন
ঢাকা, ১৩ শ্রাবণ  (২৮ জুলাই) :

জাতীয় অর্থনৈতিক পরিষদের নির্বাহী কমিটি (একনেক) প্রায় দুই হাজার ৫৭৫ কোটি ৪২ লাখ টাকা ব্যয় সম্বলিত ১০ টি প্রকল্প অনুমোদন করেছে। এর মধ্যে সরকারি অর্থায়ন দুই হাজার ১৫০ কোটি ৪২ লাখ টাকা এবং বৈদেশিক ঋণ ৪২৫ কোটি টাকা। 
প্রধানমন্ত্রী এবং একনেক-এর চেয়ারপারসন শেখ হাসিনার সভাপতিত্বে আজ গণভবনের সাথে সংযুক্ত হয়ে ভিডিও কনফারেন্সের মাধ্যমে শেরে বাংলা নগরস্থ এনইসি সম্মেলন কক্ষে অনুষ্ঠিত একনেক-এর সভায় এ অনুমোদন দেওয়া হয়েছে।
অনুমোদিত প্রকল্পসমূহ হলো: সড়ক পরিবহন ও সেতু মন্ত্রণালয়ের দু’টি প্রকল্প যথাক্রমে ‘ঢাকা-চট্টগ্রাম জাতীয় মহাসড়কে ৩টি আন্ডারপাস এবং পদুয়ার বাজার ইন্টারসেকশনে ইউলুপ নির্মাণ’ প্রকল্প এবং ‘জেলা মহাসড়ক যথাযথ মান ও প্রশস্ততায় উন্নীতকরণ (ময়মনসিংহ জোন) (১ম সংশোধিত)’ প্রকল্প; পররাষ্ট্র মন্ত্রণালয়ের ‘অস্ট্রেলিয়ার ক্যানবেরায় বাংলাদেশ চ্যান্সারি ভবন নির্মাণ’ প্রকল্প; বিজ্ঞান ও প্রযুক্তি মন্ত্রণালয়ের ‘ইনস্টিটিউট অব টিস্যু ব্যাংকিং এন্ড বায়োমেটেরিয়াল রিসার্চ-এর সেবা ও গবেষণা সুবিধাদির আধুনিকায়ন ও সম্প্রসারণ’ প্রকল্প; মহিলা ও শিশ বিষয়ক মন্ত্রণালয়ের ‘জেলাভিত্তিক মহিলা কম্পিউটার প্রশিক্ষণ (৬৪ জেলা) (৩য় সংশোধিত)’ প্রকল্প; স্বাস্থ্য ও পরিবার কল্যাণ মন্ত্রণালয়ের ‘বঙ্গবন্ধু শেখ মুজিব মেডিকেল বিশ্ববিদ্যালয়ে পূর্ণাঙ্গ শিশু কার্ডিওলজি ও শিশু কার্ডিয়াক সার্জারি ইউনিট স্থাপন’ প্রকল্প; স্থানীয় সরকার, পল্লী উন্নয়ন ও সমবায় মন্ত্রণালয়ের ‘দেশের দক্ষিণাঞ্চলে আয়রন ব্রিজ পুনঃনির্মাণ ও পুনর্বাসন (১ম সংশোধিত)’ প্রকল্প; পানি সম্পদ মন্ত্রণালয়ের ‘পদ্মা বহুমুখী সেতুর ভাটিতে মুন্সীগঞ্জ জেলার লৌহজং ও টংগিবাড়ী উপজেলাধীন বিভিন্ন স্থানে পদ্মা নদীর বাম তীর সংরক্ষণ’ প্রকল্প; প্রবাসী কল্যাণ ও বৈদেশিক কর্মসংস্থান মন্ত্রণালয়ের ‘প্রত্যাগত অভিবাসী কর্মীদের পুনঃএকত্রীকরণের লক্ষ্যে অনানুষ্ঠানিক খাতে কর্মসংস্থান সৃজনে সহায়ক প্রকল্প’ এবং শিল্প মন্ত্রণালয়ের ‘বিসিক খাদ্য  প্রক্রিয়াজাতকরণ শিল্পনগরী, ঠাকুরগাঁও’ প্রকল্প। 

পরিকল্পনা মন্ত্রী এম এ মান্নান; কৃষিমন্ত্রী ড. মোঃ আব্দুর রাজ্জাক; তথ্য ও সম্প্রচার মন্ত্রী ড. হাছান মাহমুদ; স্থানীয় সরকার মন্ত্রী মোঃ তাজুল ইসলাম; শিক্ষামন্ত্রী ডা. দীপু মনি; শিল্পমন্ত্রী নূরুল মজিদ মাহমুদ হুমায়ূন; স্বাস্থ্যমন্ত্রী জাহিদ মালেক; বাণিজ্য মন্ত্রী টিপু মুনশি; মৎস্য ও প্রাণিসম্পদ মন্ত্রী শ. ম. রেজাউল করিম; পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন এবং সংশ্লিষ্ট মন্ত্রী ও প্রতিমন্ত্রীগণ সভার কার্যক্রমে অংশগ্রহণ করেন।

সভায় মন্ত্রিপরিষদ সচিব, এসডিজি’র মুখ্য সমন্বয়ক, পরিকল্পনা কমিশনের সদস্যবৃন্দ, সংশ্লিষ্ট মন্ত্রণালয়সমূহের সচিব এবং ঊর্ধ্বতন কর্মকর্তাগণ উপস্থিত ছিলেন।
#

শাহেদুর/পরীক্ষিৎ/শাম্মী/জসীম/কুতুব/২০২১/১৫৫০ ঘণ্টা  

পরিবেশমন্ত্রীর সাথে যুক্তরাজ্যে বাংলাদেশ হাইকমিশনের কর্মকর্তাদের মতবিনিময়

ঢাকা, ১৩ শ্রাবণ (২৮ জুলাই) : 

লন্ডন সফররত পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন জলবায়ু পরিবর্তন বিষয়ক সভা ‘দ্য জুলাই মিনিস্টিরিয়াল’ শেষে বাংলাদেশ হাইকমিশন পরিদর্শন করেন।

পরিবেশ, বন ও জলবায়ু পরিবর্তন মন্ত্রণালয়ের সচিব মোঃ মোস্তফা কামাল, যুক্তরাজ্যে নিযুক্ত বাংলাদেশের হাইকমিশনার সাঈদা মুনা তাসনিম ও পরিবেশ অধিদপ্তরের মহাপরিচালক মোঃ আশরাফ উদ্দিন, হাইকমিশনের ঊর্ধ্বতন কর্মকর্তাবৃন্দ এবং যুক্তরাজ্যে বসবাসরত বাংলাদেশ কমিউনিটির নেতৃবৃন্দ এসময় উপস্থিত ছিলেন।

মন্ত্রী হাইকমিশনের কর্মকর্তাদের সাথে এক মতবিনিময় সভায় মিলিত হন। এসময় তিনি যুক্তরাজ্যের স্কটল্যান্ডের গ্লাসগোতে আগামী নভেম্বর মাসে অনুষ্ঠেয় ২৬তম জাতিসংঘ জলবায়ু পরিবর্তন সম্মেলন বিষয়ে বাংলাদেশের প্রস্তুতির বিষয়ে নির্দেশনা প্রদান করেন। তিনি এ উপলক্ষ্যে আয়োজক দেশ যুক্তরাজ্যের কর্মকর্তাদের সাথে নিবিড় যোগাযোগ রাখতে সংশ্লিষ্টদের পরামর্শ দেন।

পরিদর্শনকালে মন্ত্রী হাইকমিশনের মুজিব কর্নারে স্থাপিত জাতির পিতা বঙ্গবন্ধু শেখ মুজিবুর রহমান এর প্রতিকৃতিতে সম্মান জানান এবং  দর্শনার্থী বইয়ে স্বাক্ষর করেন।

কপ-২৬-এর সভাপতির আমন্ত্রণে মন্ত্রী পর্যায়ে  ‘দ্য জুলাই মিনিস্টিরিয়াল’ সভা গত ২৫ ও ২৬ জুলাই যুক্তরাজ্যের লন্ডনে অনুষ্ঠিত হয়। 

#

দীপংকর/পরীক্ষিৎ/সাহেলা/সঞ্জীব/আব্বাস/২০২১/১৮২২ ঘণ্টা 

ওএমএস কার্যক্রমের আওতায় চাল ও আটা বিক্রি করছে খাদ্য অধিদপ্তর
ঢাকা, ১৩ শ্রাবণ (২৮ জুলাই) : 
          খাদ্য অধিদপ্তর ঢাকা মহানগরে গত ২৪ জুলাই থেকে ওএমএস কার্যক্রম পুনরায় শুরু করেছে। এ কার্যক্রমের আওতায় স্বল্পমূল্যে চাল ও আটা বিক্রি হচ্ছে। প্রতি কেজি চাল ৩০ টাকা এবং প্রতি কেজি খোলা আটা ১৮ টাকায় বিক্রি হচ্ছে। একজন ক্রেতা দিনে সর্বোচ্চ ৫ কেজি চাল ও ৫ কেজি আটা ক্রয় করতে পারবেন। ঢাকায় প্রতিদিন ১০৫টি দোকানে ডিলারের মাধ্যেম ১.৫ মে. টন চাল ও ১ মে. টন আটা বিক্রি করা হচ্ছে।
          এছাড়াও প্রতিদিন ২০টি ভ্রাম্যমাণ ট্রাকের প্রতিটিতে ৩ মে. টন চাল ও ১ মে. টন প্যাকেট আটা বিক্রি করা হচ্ছে। প্রতিটি ১ কেজি আটার প্যাকেটের মূল্য ২৩ টাকা। উল্লেখ্য, বাজারে ১ কেজি প্যাকেট আটার মূল্য ন্যূনতম ৩৬ টাকা। প্রত্যেক ক্রেতা ট্রাক থেকে সর্বোচ্চ ৩ প্যাকেট আটা ক্রয় করতে পারবেন। এছাড়াও কঠোর লকডাউনের মধ্যে প্রধানমন্ত্রীর বিশেষ প্রণোদনা প্যাকেজের আওতায় গত ২৫ জুলাই থেকে দেশের সকল সিটি কর্পোরেশন ও পৌরসভায় একইভাবে চাল ও আটা বিক্রি করা হচ্ছে।
আজ রাজধানীর হাতিরপুলে চলমান ওএমএস ট্রাকসেল কার্যক্রম পরিদর্শন করেন খাদ্য অধিদপ্তরের মহাপরিচালক শেখ মুজিবুর রহমান। 

#

কামাল/পরীক্ষিৎ/শাম্মী/জসীম/আসমা/২০২১/১৩০০ ঘণ্টা  

মশা নিধনে অবহেলা না করে এখনই চারপাশ পরিচ্ছন্ন রাখুন   
ঢাকা, ১৩ শ্রাবণ (২৮ জুলাই) : 
   
ডেঙ্গু ও চিকনগুনিয়ার এডিস মশা বাসাবাড়ির ভিতরে এবং বাইরে যত্রতত্র পড়ে থাকা বিভিন্ন পাত্র ও অন্যান্য স্থানে জমে থাকা পরিষ্কার পানিতে ডিম পাড়ে। এক্ষেত্রে আশেপাশে পানি জমে থাকতে পারে এমন স্থান ও পরিত্যক্ত জিনিস দ্রুত পরিষ্কার করা প্রত্যেক নাগরিকের দায়িত্ব।

যেসব স্থান বা জিনিসে জমে থাকা পানিতে এডিস মশা জন্ম নিতে পারে সেগুলো হলো :     
· ফুলের টব/চৌবাচ্চা/পানির ট্যাংক
· অব্যবহৃত গাড়ির টায়ার
· রেফ্রিজারেটর ও এয়ার কন্ডিশনারের নিচে পানি জমার পাত্র 
· ঢাকনা খোলা অব্যবহৃত কমোড
· নির্মাণাধীন ভবন 
· পরিত্যক্ত বাড়ি, গাড়ি, যে কোনো ভবন
· কাঁচ/প্লাস্টিকের বোতল/ক্যান/ডাবের খোসা 
· ওয়াসার পানির মিটার, অব্যবহৃত বালতি, ড্রাম, পানি রাখার মটকা

· বাড়ির ছাদ, উঠান এবং দুই দালানের মাঝে স্যাঁতস্যাঁতে জায়গা 
· বাড়ির আশপাশের ঝোপঝাড় এবং আঙ্গিনা

ডেঙ্গু ও চিকনগুনিয়া নিয়ে আতঙ্ক নয়, মশার উৎপত্তিস্থল ধ্বংস করুন, অসাবধানতা বা অবহেলার সময় আর না। আশেপাশের কোন পাত্র বা স্থানে পানি জমছে কিনা তা খুঁজে দেখুন। দ্রুত সেই পরিত্যক্ত পাত্র বা স্থান পরিষ্কার করে নিজেকে, নিজের সন্তান ও স্বজনকে এবং প্রতিবেশী সকলকে মশাবাহিত সব রোগ থেকে মুক্ত রাখুন। 
#

জাতির পিতা বঙ্গবন্ধু শেখ মুজিবুর রহমানের স্মরণে তুরস্কে ডাকটিকেট অবমুক্ত
আঙ্কারা, তুরস্ক, ২৮ জুলাই : 

তুরস্কের আঙ্কারায় বাংলাদেশের জাতির পিতা বঙ্গবন্ধু শেখ মুজিবুর রহমানের স্মরণে এক বিশেষ ডাকটিকেট অবমুক্ত করে সেদেশের ডাক বিভাগ।  

তুরস্কে বাংলাদেশের রাষ্ট্রদূত মস্‌য়ূদ মান্নান এনডিসি এবং সেদেশের পররাষ্ট্র মন্ত্রণালয়ের সাংস্কৃতিক উইংয়ের মহাপরিচালক ডেনিজ চাকার যৌথভাবে এই ডাকটিকেট অবমুক্ত করেন।

এসময় রাষ্ট্রদূত হাজার বছরের শ্রেষ্ঠ বাঙ্গালি জাতির পিতা বঙ্গবন্ধু শেখ মুজিবুর রহমানের স্মৃতির প্রতি গভীর শ্রদ্ধা জ্ঞাপন করে বলেন, বঙ্গবন্ধু বাংলাদেশ ও আন্তর্জাতিক পরিমন্ডলে গণতন্ত্র, শান্তি এবং ধর্মনিরপেক্ষতার এক মূর্ত প্রতীক ছিলেন। তিনি আরো বলেন, বঙ্গবন্ধু ছিলেন মানবতা, জনগণের ক্ষমতা এবং আর্থসামাজিক মুক্তির অগ্রদূত। 


বঙ্গবন্ধুর স্মরণে ছবিসহ ডাকটিকেট অবমুক্তির মধ্য দিয়ে দু’দেশের সম্পর্ক আরো দৃঢ় হবে বলে উভয়ে সহমত প্রকাশ করেন। জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী ‘মুজিব বর্ষ’ উদযাপন উপলক্ষ্যে ডাকটিকেটটি অবমুক্ত করায় রাষ্ট্রদূত তুরস্কের পররাষ্ট্র মন্ত্রণালয় ও ডাক বিভাগকে ধন্যবাদ জানান।  

#

Bangladesh and US to forge cooperation to fight COVID-19  
Washington, DC, 28 July :

Bangladesh and the US have expressed willingness to work more closely to fight against the COVID-19 pandemic. This was discussed during a meeting held between the Adviser for Private Industry and Investment of the Prime Minister Salman F. Rahman and the Senior Official for Economic Growth, Energy, and the Environment of the US Department of State Ambassador Marcia Bernicat at the US Department of State in Washington, DC yesterday. The meeting was a follow-up of the first Bangladesh-US Economic Partnership Meeting, held virtually on September 30, 2020.  

The participants of the follow-up meeting expressed satisfaction over the ongoing economic cooperation between the two countries and progress made in the areas of collaboration identified during the 2020 Partnership Meeting. They also underlined the need for remaining engaged through different institutional mechanisms and beyond to further deepen the partnership between the two friendly Governments. 

The adverse impacts of the COVID-19 pandemic on public health as well as the global economy were discussed at length during the meeting. Adviser Rahman thanked the US Government for providing more than 5.5 million doses of COVID-19 vaccines to Bangladesh through COVAX. Recalling the two countries’ close cooperation to combat COVID-19 since the early days of the pandemic, Adviser Rahman stressed scaling up of the global production of the COVID-19 vaccines and other pandemic management equipment to tackle the virus. In this regard, he sought the assistance of the US Government to encourage their vaccine-producing companies to partner with capable pharmaceutical companies in Bangladesh. He also stated that Bangladesh is ready to make necessary investments for the capacity enhancement of pharma companies for such partnerships. Ambassador Bernicat appreciated the Bangladesh Government’s efforts to contain the spread of the COVID-19 virus in the country and stated that the US would prioritize Bangladesh in its plan for expanding production of PPE as well as COVID-19 vaccines and therapeutics.

The discussion also covered a range of other issues, including labor rights and safety, cooperation in the areas of energy, climate change and agriculture, US investment in Bangladesh, technology transfer and restoring Biman flights from Dhaka to New York. On labor issue, Adviser stated about various new initiatives at the behest of the Hon’ble Prime Minister Sheikh Hasina to further improve labor rights and safety in the country. The US side appreciated Bangladesh’s persistent efforts and offered its help to make even more progress in the sector. The US side was also highly appreciative of the Bangladesh Government’s recent move to cancel coal-based power plants. 

Both sides recognized that the 2020 Economic Partnership Meeting provided momentum to the ongoing collaboration between the two countries and agreed to hold the second round of the meeting later this year. 

The meeting was also attended by Senior Secretary of Finance Division Abdur Rouf Talukder, Bangladesh Ambassador to the US M Shahidul Islam, Commerce Secretary Tapan Kanti Ghosh, ERD Secretary Fatima Yasmin and officials of the US Department of State.

